Samstöðufundur í Grindavík
Vegna yfirvofandi hættu á að jarðhitaauðlindum í landi Grindavíkur verði á næstu dögum ráðstafað til erlends einkaaðila er boðað til fundar í Saltfisksetrinu í Grindavík, þriðjudaginn 25. ágúst, kl. 18:00. 

Á fundinum mun Jóna Kristín Þorvaldsdóttir, bæjarstjóri í Grindavík, skýra hvernig málið horfir við sveitarfélaginu og þeir Guðbrandur Einarsson, fulltrúi Samfylkingar í stjórn HS veitna, og Þorleifur Gunnlaugsson, fulltrúi VG í stjórn OR, fjalla um hvernig áformin líta út frá þeirra sjónarhóli.

Samstöðuhópur um að halda HS orku í opinberri eigu vill með fundi sínum heita á ríkisstjórn Íslands að standa vörð um auðlindir landsmanna með langtímahagsmuni þjóðarinnar að leiðarljósi. Árið 1974 var Hitaveita Suðurnesja stofnuð af sveitarfélögunum á Suðurnesjum og ríkinu. Allar götur síðan hefur fyrirtækið verið hornsteinn í samfélagi Suðurnesjamanna, séð fyrir yl og birtu, skapað störf og arð. Verði úr kaupum Magma Energy á hlut Orkuveitu Reykjavíkur í HS orku á grundvelli fyrirliggjandi tilboðs væri verðmætum í almannaeigu fórnað fyrir óljósan ávinning einhverra aðila. Framsal auðlindarinnar, hvort heldur sem er í 65 eða 130 ár, er í reynd í varanlegt þar sem slíkum nýtingaráformum fylgir sú augljósa áhætta  að auðlindin verði uppurin áður en framsalstíminn er liðinn. 

„Margar spurningar hljóta almennt að vakna upp varðandi þessar skjótu ákvarðanatökur meirihluta stjórnar HS Orku hf. og allan flýtinn að ná samningnum í gegn. Er ekki þörf á að fá svör við þeim athugasemdum sem Orkustofnun gerir, s.s. er varðar orkunýtingu í Svartsengi? Hver er fjárhagsleg staða Geysis Green Energy? Er ekki augljóst að mikilvægt er að upplýsa hvert sé núverandi eignarhald GGE og hinna ýmsu dóttur- og hlutdeildafélaga? Er félagið fjársterkt um þessar mundir? Eru tengd félög fjársterk? GGE ætlar sér að vera í samstarfi við erlendan aðila og gangast í milljarða fjárskuldbindingar.“ - Jóna Kristín Þorvaldsdóttir.

„Það eru margir til að spyrja hvort ekki sé réttlætanlegt að selja við þessar aðstæður sem nú eru í efnahagslífi þjóðarinnar. Það er auðvitað gild spurning, en ég vil leyfa mér að spyrja á móti hvort  það sé ásættanlegt að núverandi meirihluti sem ráðið hefur ríkjum í Reykjanesbæ frá árinu 2003, skuli leyfa sér að ganga svona á eigur bæjarins. Þess er skammt að bíða að eigið fé sveitarfélagsins, sem orðið hefur til með sparnaði undangengna áratugi verði uppurið, vegna algjörs getuleysis  þessara aðila til þess að hafa heimil á útgjaldafýsn sinni. Hvaða leyfi hafa þeir gagnvart komandi kynslóðum til þess setja sveitarfélagið í þessa stöðu?“ – Guðbrandur Einarsson. 

„Í tilboði Magma Energy er gert ráð fyrir því að OR kaupi hlut Hafnarfjarðar og þannig fái Magma um 32% hlut í HS. Þessi viðskipti myndu kosta OR um 1,3 milljarða króna í tap. Þar með væri HS orka komið í einkaeigu Magma og Geysis Green energy en það fyrirtæki stendur á brauðfótum og alveg eins líklegt að Magma næði góðum meirihluta eða jafnvel fyrirtækinu öllu.“  – Þorleifur Gunnlaugsson.
Stöndum vörð og komum í veg fyrir að auðlindum okkar verði ráðstafað 
af bráðræði með skammtímahagsmuni einkaaðila að leiðarljósi.

Sjáumst í Saltfisksetrinu!

[image: image4.png]


[image: image5.png]



Fundarstjórar verða 

